Урок теми: Фёдор  Павловǎн  поэзири тата музыкǎри пултарулǎхě.
                                     (10-мěш класра ирттермелли урок)

Сапǎрлав тěллевě:  сǎвǎ илемлěхне туйма вěрентесси; чǎваш чěлхипе культурине юратма вěрентесси
Пěлÿ тěллевě:  Ф.Павловǎн поэзири тата музыкǎри  ǎсталǎхне кǎтартасси, унǎн сǎввисене вырǎс поэчěн А.А.Фет сǎввисемпе  танлаштарасси.

Аталантару тěллевě: ачасен шухǎшлавне аталантарасси; тěпчев ěçне явǎçтарасси
Урок мелěсемпе меслечěсем: вěрентекенěн илемлě вулавě, калаçу,ыйту—хурав,текстсене илемлě вуласси сǎвǎсене тишкерни,кластер тǎвасси, синквейн çырасси, ваттисен сǎмахěсем тупасси

А.А.Фетǎн романсне итлеттересси, пěтěмлетÿсем тǎвасси.
Пуплеве аталантарасси: ыйтусем çине туллин хуравласси, кирлě вырǎнсене илемлě вуласа тишкересси, сǎвǎсенчи илемлěх мелěсене палǎртасси
Словарь ěçě:
 консерватори-музыка енěпе аслǎ пěлÿ паракан шкул.
Семинарии—пупсем хатěрлекен вǎтам шкул.

Симфони- - оркестрпа каламалли пысǎк музыка хайлавě

Опера-юрǎпа ,сǎмахпа,тěрлě хусканупа пуян музыкǎпа драма хайлавě
Курǎмлǎх хатěрěсем: сǎвǎ тексчěсем,слайдсем (ÿкерчěксемпе дидактика материалěсем), компьютер, проектор, Ф.П.Павловпа А.А.Фет портречěсем.
Урок тěсě: писатель пултарулǎхне вěрентмелли урок

Урок эпиграфě:1 Ěçчен çын ěçě ěмěр кěнекине  ылтǎнпа çырǎнать.(Г.Ефимов)
2. Фет-Шеншина вуласа-и? Питě нумай парать. Сěнетěп.(Ф.Павлов)
                                                  Урок юхǎмě

1.Класа йěркелени

Вěреннине аса илни)
 Ф.Павловǎн пурнǎçěпе пултарулǎхне миçе тапхǎра уйǎрма пулать?(4 тапхǎра:.Патǎрьел—Иккасси тапхǎрě (1892-1907):Чěмпěр тапхǎрě (1907-1916); Шемшер--Хусан тапхǎрě (!917—1920);Шупашкар тапхǎрě (1920-1931)
Федор Павлов пурнǎçěнчи  пǎлтерěшлě датǎсенетупса палǎртмалла

…____çулта çуралнǎ
 …___Чěмпěрти чǎваш шкулěнче вěреннě
…____Чěмпěрти чǎваш шкулěнче ěçленě
…____Тěн семинарийěнче вěреннě
…____Шемшер вулǎсěн халǎх судйи

…____Хусан кěпěрнинчи халǎх çут ěç пайěн искусство инструкторě

…____Облаçри  çут ěç пайěнче музыка секцийěн ертÿçи
…____Чǎваш патшалǎх хорěн дирижерě

…____Ленинградри Римский – Корсаков ячěпе хисепленекен консерваторире вěреннě

(хуравсен варианчěсем  1892, 1907-1911, !911-1913, !913-1916, 1917-1919, 1919-1920, 1920-1928, 1928-1930, 1930-1931) 
11.Çěнě темǎна ǎнлантарни.

  1Урок тěллевне палǎртасси. (1-мěш слайд)
Учитель сǎмахě . Паян урокра Ф.Павловǎн поэзийěпе музыкǎри пултарулǎхě çинчен калаçǎпǎр.
  2. Урок эпиграфěсемпе паллаштарасси

 __  Урок эпиграфěнчен мěн пěлтěр? Г. Ефимов сǎмахěсем Ф.Павлов мěнле çын пулнине палǎртаççě ?
__  Кам вǎл Фет-Шеншин?  Мěншěн Ф.Павлов Фет- Шеншина вулама сěнет?

__ Çапла вара, паян эпир Афанасий Афанасьевич Фет  Ф. Павлова мěнпе килěшнине те   пěлěпěр. Вěсен пултарулǎхне тишкерěпěр,танлаштарǎпǎр.
3 Ф.Павловǎн поэзири пултарулǎхě Ф.Павловǎн  пултарулǎхне самана таппи те вǎй панǎ, çав вǎхǎтрах Чěмпěр чǎваш шкулěнче вěренни те пысǎк пěлтерěшлě..Ку шкултан анлǎ тавракурǎмлǎ , халǎха усǎллǎ çынсем пулса тухнǎ. Вěренÿ программи тǎрǎх ěçленисěр пуçне кунта литературǎпа музыка каçěсем ирттернě, сочиненисене сǎвǎлласа çырма та чарман..Чěмпěр тапхǎрěн пысǎк уйрǎмлǎхě— Ф. Павлов поэзипе тата музыкǎпа хытах кǎсǎкланса кайни. Вǎл поэзие К.В.Иванова пула явǎçнǎ теме май пур. Иккěшě туслǎ пулни те паллǎ. Чǎвашла сǎвǎсем çырма хавхлантараканě К.В.Иванов пулнǎ тесен те йǎнǎш пулмě. Епле илемлě янǎраççě  Ф.Павловǎн  1910-1912 çулсенче çырнǎ сǎввисем. «Шет хитре хěр, шет ырǎ хěр», «Савнǎ хěр», « Вěлле хурчě». Вěренчěкле çыркаланǎ сǎввисене тус-юлташěсене халалланǎ вǎл.
«Вǎлле хурчě»  сǎвва тишкерни  (2-мěш слайд)
 Сǎвва вуласан мěнле кǎмǎл-туйǎм çуралать? Халǎх юрри-кěввин поэтики палǎрать-и? (ǎша çунтаракан юрату туйǎмěсем. Сǎвǎ тытǎмě пěтěмпех параллелěх мелě çинче никěсленет: малтан çут çанталǎкри  пурнǎç çинчен , каярахп çын пурнǎçěпе пěрле илет)
___ Сǎвǎра лирикǎлла герой пур-и? Кам вǎл?  (Сарǎ хěршěн ǎшне çунтаракан çамрǎк çын)
___Лирика геройěн çунакан чěрин хусканǎвěсене мěнпе танлаштарнǎ?
(Сарǎ чечек çинче вěçекен пыл хурчěн сǎнарěпе)
___ Автор юлашкинчен икě сǎнара çывǎхлатать, лирикǎлла геройǎн хěрхÿ туйǎмне палǎртать: «Ман ǎшра та çавǎн пек тěрлě шухǎш пǎтранать» Мěнле шухǎш-ши лирика геройěн чун-чěринче? (шанчǎк та, иккěленÿ те, тÿсěмсěррěн кěтни те, ǎш çунни те пур çав шухǎш пǎтравěнче.. Çав шухǎш авǎрěнче тепǎр туйǎм та йǎва çавǎрнǎ: ку вǎл—ултав.)
___ «Сарǎ чечек тǎррине пыллǎ карас терěн-им? Шанса каяс илемне çутǎ сывлǎм терěн—им?»Пыл хурчě чечек ěмěрě кěске пулнине туять-и? (чечек часх шанса каясса пыл хурчě туймасть; .лирика геройě те юратǎвǎн çунтаракан вучě часах сÿнессе курса тǎрать , çапах та çак чуна ачашлакан ултавлǎ туйǎма парǎнать вǎл: ǎс-хакǎл витǎр куракан чǎнлǎхěпе   чěре сассине хуплаймасть. Ку юрату ултавлǎ, суя , усǎсǎр пулнине пěлет-ха, анчах шалти чун-чěри çакна хирǎçлесе çав юрату патнеллех туртǎнать)

__ Сǎвǎра халǎх юррисенче тěл пулакан сǎнлǎхсене тупса палǎртǎр(сарǎ хěр, сарǎ чечек, ирхи сывлǎм, вěлле хурчě)
__ Ритоикǎллǎ ыйтусен пěлтерěшě мěнре-ши? (лирика геройǎн  чун тǎрǎмне кǎтартнǎ..Çамрǎклǎхǎн юрату туйǎмěсене , чун пуянлǎхне уçса панǎ)
Пěтěмлетÿ: сǎвǎç çын ǎшěнчи туйǎма  çут çанталǎк тěнчипе танлаштарса курǎмлǎ тǎвать. Сǎвва Ф.Павлов К. Эсливанова сǎнарěпе хавхаланса çырнǎ теççě.
Çавǎн пекех  «Савнǎ хěр»,  «Шет  хитре  хěр» сǎввисемпе вуласа паллашатпǎр
 «Савнǎ хěр» сǎвва  В.Эхмере халалланǎ теççě, анчах хǎш-пěр фактсем Капитолинǎнах асра тытса хайланǎ тесе калама май параççě. Лирика геройě чун хусканǎвěсене  купǎсǎн çепěç те ачаш кěввисеене хывать. Купǎс хěлěхěсем сǎмахпа калама çуккине те систереççě.. Чунра ǎнланмалла мар, хǎй патне туртакан вǎрттǎнлǎх пур,чěрене тǎтǎшах асап кÿрсе тǎраканни- «Эсě мана те саван; Ǎна купǎс каламасть» Юратнин шанчǎкě сахалтарах пулнине туять-ха вǎл,анчах хǎйěн кǎмǎл-туйǎмěн кǎварне сÿнтереймест.
«Экспромт» Сǎвǎра хитре хěр сǎнарне ÿкерсе панǎ. Анчах хěр илемěлěхě  лирикǎлла геройшǎн (каччǎшǎн ) пěтěмпех хирěçле пулса тухать  «Маншǎн куçě çуталмасть,Çÿхе тути йǎл кулмасть. Чǎмǎр кǎкри хумханмасть, Яштак пилěк авǎнмасть» Çакǎ вара шухǎша татах вǎйлатса ярать.Хěрěн мǎн кǎмǎлне сивлет пулин те кашни çаврарах « шет хитре хěр Шет ырǎ хěр» тесе шухǎша пěр тěвве çыхать.
__Ф.Павлов мěнле лирикǎна кǎмǎллани палǎрать? (Ф.Павлов ытларах юратупа пейзаж лирикине кǎмǎллани палǎрать.Чěмпěр тапхǎрěнче  Патǎрьел каччи чылай сǎвǎ хайланǎ.Унǎн 1913 çулта вěçленě  «Памятник моей юности « ятлǎ сǎвǎ тетрачě упранса юлнǎ.. Чǎннипех, ал çырусем çунмаççě теçç, те, чǎнахах та.Çак тетраде вǎл çунтарса яма тǎнǎ,анчах та ǎна чǎваш композиторě Т.П. Парамонов упраса хǎварнǎ. Ку ал çырура—29 сǎвǎ,чǎвашлисем-4,ыттисем –вырǎсла..автор вěсене пěрне те чǎн сǎвǎ вырǎнне хуман «так жалки, право, что не имеют достоинств вовсе»-- тесе палǎртать вǎл. Сǎввисене хǎйěн илемлěх туйǎмне ÿстерес тěллевпе çырнǎ иккен.: «Пишите стихи , господа! Это-- хорошее  дело и всегда развивает в вас ваш художественный вкус»-тенě сǎвǎç алçыру эпиграфěнче. Вǎл чун тěпěнчи туйǎмсене уçса памлли çул-йěрсене хǎюллǎн палǎртма вǎй çитернě.
Çапла вара, Ф.Павловǎн  çак сǎввисене юрату лирикин чи паха сǎввисем тесе йышǎнмалла.
Сǎввисене ытларах кама халалланǎ? Мěншěн? (Чěмпěрте  çав çулсенче  С. Максимовпа (каярахпа паллǎ композитор пулса тǎнǎ) Капитолина Эсливанова юрǎçǎ та ěçленě.1913 çулта икě йěкěт Капитолнǎна хǎйсене качча тухма ыйтаççě:С.Максимов тата… Ф.Павлов. К. Эсливанова Степан Максимовича качча тухать. Ф.Павлов вара тěн семинарине вěренме каять.   «Ф.Павлов мана юрататчě.Хǎйне качча тухма ыйтнине эпě хирěç пулни пусǎрǎнтарнǎччě ǎна. Эпě ун чухне çамрǎк та айван пулнǎ, çынсен чунěсене кěрсе пǎхма, вěсене ǎнланма пачах пěлмен. Ун чухне Федор Павлович мана эпě С.Максимовпа телейлě пулмасси çинчен каларě. Вǎл калани тÿрре килчě.»-аса илнě каярах Эсливанова.
Сǎвǎ çырас ǎсталǎха  Ф. Павлов ǎçтан туптаса пынǎ-ши? (Чи малтанах халǎх юрри-кěввин поэтикине кǎмǎлланине   тата унǎн майě-мелěсемпе витěмлě усǎ курма пултарнине палǎртмалла. Çав вǎхǎтрах вырǎс лирикинчи ǎслайсенчен вěренсе пыни куç кěретех. Хǎй сǎввисене çепěç янǎрав кěртме А.Фетран вěренсе пыни тÿрех сисěнет. Фет поэзийěн музыкипе асамлǎхě пирки, ун тǎрǎ çǎл куçěсенчн сахал мар чěрě сěткен ěçсе хавхалнни çинчен автор П. Хусанкая каласа кǎтартнǎ: «Фет –Шеншина вуласа-и? Питě нумай п арать. Сěнетěп»- тенě вǎл поэзи çинчен сǎмахланǎ май çамрǎк поэта
Афанасий Афанасьевич Фетǎн  «Пчелы» сǎввипе паллаштарни ,тишкерни (3-мěш слайд) 

Сǎвǎра мěнле ÿкерчçксем куратǎр? Лирика геройěн туйǎмěсем хǎш йěркесенче палǎраççě? Вǎл мěнле шухǎш-кǎмǎллǎ çын?
(4,5,6 слайдсем)  кану саманчě—романс итлени
Ф.Павлов сǎввисемпе  А.А. Фет сǎввисен пěрпеклěхě мěнре-ши? Сǎввисен тěп теми -не палǎртǎр, кластер тǎвǎр, синквейн çырǎр (7-мěш слайд)
	Тытǎмěнче
	Халěх юррисенчи пек çут çанталǎкри пулǎмсенеэтемěн шалти кǎмǎл-туйǎмěпе танлаштарса кǎтартни, 
- 



	Кěвěлěхěнче

 Сǎвǎ ятěнче
	Сǎввисенче пыл хурчě нǎрлатакан  сасǎсем илтěнеççě., пě р пек янǎракан сасǎсем нумай  «лл», «рл», «р»- «СП»,  «ЗД», «ЛЗ»
Повтор, рефрен-«сарǎ чечек», «шухǎшǎм» -«боле иболе», «от тоски с тоскою» «вěлле хурчě»- символ- музыка «сердечного огня»

	Лирика геройě,унǎн шухǎш-кǎмǎлěнче
	Ǎнǎçсǎр юратǎвěшěн асапланть, канǎçне тупаймасть, ǎшне çунтарать, шухǎш-кǎмǎлě тунсǎхлǎ,юратǎвě суя, усǎсǎр пулнине пěлсен те чун-чěрипе ун патнех туртǎнать


.Кам вǎл Афанасий Афанасьевич Фет? Мěнпе çывǎх вǎл Ф.Павлова?
Авторсен пултарулǎхне танлаштарса  пǎхар-ха. (8-мěш слайд)
	
	Ф-П. Павлов
	А .А .Фет

	Пурǎннǎ çулěсем
	1892-1931
	1820-1892

	Пултарулǎхě
	Поэт-лирик,
Вěрентекен

Прозаик,

Драматург

Композитор

Дирижер

артист

Фольклорист

Симфони музыкине пуçарса яраканě

Миравай  судья

Публицист

Критик


	Поэт-лирик
Представитель «чистой поэзии»

офицер

Переводчик

Мемуарист

очеркист

Мировой судья

Философ

Член-корреспондент Петербургской  А. Н.

дворянин



	Поэзи содержанийě
	Юратупа пейзаж лирики
Хǎй вǎхǎтěнчи чǎваш поэзийěн принципěсене пǎхǎнман;
Вырǎссен  «таса поэзи» юхǎмне никěсленě лирикǎсен асамлǎ туртǎмне парǎнса шыранǎ
Музыкǎпа поэзи çыхǎнǎвě палǎрать,сǎввисенче юрǎ- кěвě çемми илтěнсе тǎрать, ǎна вырǎс романсě илěртет
 Поэзие çиелтен пǎхсан курǎнман,юр айěнчи шыв юхǎмěпе танлаштарни вырǎнлǎ.

	Любовь и природа
Нет социальных конфликтов, картин бедности и бесправия

Красота русской природы в любом состоянии. В его стихах слышатся пение птиц,, жужжание пчел, звон ручья, которые радостно вливаются в музыку.
Природа имеет душу, она полна гармонии
В поэзии много каких-то тайн, чего-то недосказанного и трагического
Разговор о самом  важном ограничивается прозрачным намеком
«Поэзия и музыка не только родственны ,но и  нераздельны»


	Çемье
	Ф.Павловǎн юратǎвě- Чěмпěр чěваш шкулěнче пěрле ěçленě Капитолина Эсливанова. Хǎйне качча тухма ыйтнине хěр хирěç пулать. Капитолина качча тухсан Чěмпěр шкулěнчи прачка хěрне Лидия Николаевнǎна васкавлǎн качча илсе ярать Телейсěр мǎшǎрǎн ачи-пǎчи те пулман. Арǎмě пǎрахса кайнǎ, çемье пурнǎçě ǎнǎçман.
	Любимой женщиной поэта была Мария  Лазич—бесприданница. Мечтающий о прочном достатке и дворянском звании Фет отказался от мысли связать с ней  свою судьбу. После загадочной гибели девушки Фет тяжело переживает потерю.  Женился на  Марии Петровне Боткиной, сестре критика В.П.Боткина. Детей не  было.


 Ф.Павловǎн музыкǎри пултарулǎхěн тапхǎрěсем ( 9-мěш слайд)
1 Чěмпěр тапхǎрě  (1907-1916)   Чěмпěрте вěреннě вǎхǎтра  Ф.Павлов 
музыкǎпа тата  поэзипе хытах кǎсǎкланса каять. Шалти  туйǎмěсене  сǎвǎсем урлǎ палǎртать  Учитель пулма хатěрленě май   вěренкенсене шкулта сěрме купǎс калама,хорта юрлама вěрентнě. «Шкулта вěреннě чухне   Ф. Павлов çул талǎк çурǎ  Дмитриев регента  пулǎшаканě  (подрегент) пулса тǎрǎшрě.Кǎçалхи апрельпе май уйǎхěсенче чирлě регент вырǎнне пěчченех хор ертсе пычě»,-- пěлтернě И.Я.Яковлев  пуçлǎхсене 1911çулта. Чěмпěр шкулне вěренсе пěтерсен ǎна И.Я.Яковлев унтах ěçлеме хǎварать. Хǎйěн вěрентекенěн  меслечěсене алла илнě  çамрǎк хорпа кǎна мар,вěрсе каламалли тата хěлěхлě инструментсен оркестрěсене те йěркелесе  ěçлет, чǎваш ачисене юрлама вěрентет. Çав çулсенче Ф.Павлов халǎх юррисене пухать, чи лайǎххисене нумай сасǎллǎ туса 
солист, хор тата оркестр валли çырать. («Чÿк», «Вǎйǎ» произведенисем)

И.Яковлев чǎваш халǎх ěн  музыка фольклорне аван пěлнě, ǎна юратнǎ  «Чǎвашсен музыка культури ÿссе сарǎлě, малашне оперǎсем пулěç,опера çыракан композиторсем çуралěç. Чǎваш юрри вǎл нимрен çепěç поззи ÿкерчěкě»-тенě вǎл. Вěренекенсем  И.Яковлев пилěпе хавхаланса  чǎваш шкулěнче М.Глинка çырнǎ . «Жизнь за царя» оперǎн  уйрǎм сыпǎкěсене кǎтартаççě. Ф. Павлов Сусанин арине юрлать, Антонида партине К.Эсливаова шǎрантарать.  Опера сценине илемлетекен художник—К.В. Иванов, «Нарспи» поэма авторě.
2. Кушлавǎш-Шемшер тапхǎрě(1917-!920)
Ǎнǎçсǎр юратǎва пула Ф.Павлов шкултан тухса кять, Чěмпěрти духовнǎй семинарие вěренме кěрет. Ун хыççǎн   Етěрне уесěнчи Кушлавǎш, Палтай ялěсенче учительте  ěçлет.,ялти çамрǎксенчен хор йěркелет., халǎх юррисене пухса илемлетет. Музыка искусстви çинчен стаьясем пичете хатěрлесе парать.чǎвашсем хушшинче музыка пěлěвěсене сарассишěн тимлет.
3. Шупашкар тапхǎрě (1920-1927) Чǎваш хорě пулмаллах.( 10-мěш слайд)
1920 çулта  Ф. Павлов Шупащкара куçать. Вǎл çине тǎнипех Шупашкарта музыка шкулě уçǎлать Юрлама юратакан çамрǎксене пухса  тěп Чǎваш хорне йěркелет. Чǎваш хорěн малтанхи концертне аса илсе Степан Лашман çаплла çырни пур.
«Чǎваш хооěн малтанхи концерчě 1921 çулта  Чǎваш театрěнче пулса иртрě. Залра ларма-тǎма вырǎн çук. Сцена çинче хур акǎш карти евěрлě чǎваш хорě йěркеленсе тǎнǎ. Акǎ хор дирижерě Ф.Павлов тухрě. Вǎл куракансене пуç тайрě. Ик аллипе сула-сула питне –куçне вылятса  Павлов хора  асамлǎ орган пек янраттарать «Олту», «Çырма хěрне ансассǎн та» юррисем куракансен чěрисене кěрсе вырнаççаççě. Куракансем театр стенисене кисрентерсе алǎ çупаççě.

__ Чǎваш хорне! Павлов композитора!- кǎшкǎраççě концерта пынисем…»
Ф.Паавлов хǎй те: «Чǎвашсен юрǎсǎр пуçне чуна пырса тивекен наци искусствине эпě пěлместěп» --тесе çырнǎ.

Автор хǎйěн юррисемпе 20-мěш çулсен пуçламǎшěнчех халǎха паллаштарма май тупать. «чǎваш юррисем» (1919), « Ача-пǎча сасси» (1921) сборниксем пичетленеççě. Çав вǎхǎтрах  чǎваш музыкипе  историне тěпчес тěлěшпе  малтанхи утǎмсене тǎвать. «Чǎваш музыки «, Хитре», «Чǎваш кěсли»  «Çырмари юрǎ» стаьясем  музыка теорийěнче ахах пек хаклǎ тěпренчěксем пулса тǎраççě.
 1923 çулта чǎваш хорне  Мускава ял хуçалǎх выставкине ямалла тǎваççě. Вěсен чǎваш халǎх юррисене , йǎлисене , искусствине кǎтартмалла пулнǎ. Камсем хутшǎннǎ-ха унта?

 «Эпир –хут ачисем, пěри утǎ çулнǎ  çěртен тухса вěçнě, тепри сухине пǎрахса тухнǎ, унтан тепри тыррине вырмасěр тухнǎ--- пурте хресчен ачисем, тǎпра хурчěсем Çавах та хамǎр ята çěртмерěмěр иккен. Ансан пирěн пата чǎвашсем чупса пычěç. «Ну, теççě,--пěчěк хор пулсан та, никамран та кая мар, сассем таса тесе пит мухтаççě сире,- т еççě, хор питě маçтǎр юрлать, --тесе калаççě, -теççě»-- палǎртса çырнǎ Ф.Павлов. Чǎващ хорě уйǎх çурǎ концерт кǎтартса вырǎссем, украинецсем хыççǎн виççěмěш вырǎн йышǎнса таврǎнать. 1924 çултанпа патшалǎх хорě пулса тǎрать. 1927 çулта  шкул çумěнчи хора патшалǎх капели туса хураççě.. Ф. Павлов  пěр вǎхǎт музыка ěçне хакламаннине кура суд ěçěнче те тǎнǎ. Степан Максимов çине тǎнипе каллех комозитор  тата юрǎç творчествипе ěçе кÿлěнет.Тěрлě енлě аталаннǎ музыкант пулнǎ вǎл:
  -- ачасене вěрентнě

---хора тата оркестра ертсе пынǎ; 
----симфонии оркестрě валли «Сǎрнайпа палнай» çырать
 ---чǎваш наци хорě валли 70 яхǎн юрǎ çырать, «Сǎрнай» кěннекере пичетлет 

---оркестрта тата ансамбльте сěрме купǎс каланǎ

--халǎх юррисене 300 яхǎн çырса илнě.
--чǎваш музыкин теорийěпе историне тěпченě;

--критик;

--юрǎç

1930 çулта музыкǎри ǎсталǎхне аталантарас тесе Ф.Павлов Ленинградри консерваторие çул тытать, композиторсем хатěрлекен уйрǎма кěрет. Хор ěçне парǎннǎ Павлов  Ленинградри чǎваш студенчěсен хорне йěркелет, пултарулǎхěпе палǎрать. Анчах  йывǎр чир унǎн çутǎ ěмěчěсене сÿнтерет. !931 çулхи  июнěн 2-мěшěнче Сочи хулинче канǎçсǎр чěри тапма чарǎннǎ.
11 Вěреннине çирěплетесси  Панǎ музыка терминěсене  вěсен пěлтерěшěсемпе тěрěс çыхǎнтармалла
Композитор—музыка хайлакан
Дирижер-  оркестра , хора ертсе пыракан

Симфонии- оркестрпа каламалли пысǎк музыка хайлавě

Консерватории—музыкǎна вěрентекен аслǎ шкул

Опера—юрǎпа, сǎмахпа, тěрлě хусканупа пуян музыкǎпа драма хайлавě

Оперетта- çǎмǎл сюжетлǎ кулǎшла опера. Унта юрлаççě те, ташлаççě те, калаçаççě те

Балет-ташǎллǎ, музыкǎллǎ спектакль

Тест

1.Федор Павлов хǎш çулта тата ǎçта  çуралнǎ?

     1. 1892 çулта ,  Çěрпÿ районěнчи Патǎрьел  ялěнче 

     2. 1902 çулта, Патǎрьел районěн  Çěрпÿ хулинче

  3 1892 çулта Патǎрьел районěн  Патǎрьел ялěнче

2.Хǎш çулсенче  Ф.Павлов Чěмпěрти чǎваш шкулěнче вěренет?
    1.1907—1911 çулсенче

    2. 1904-1907 çулсенче

    3. 1911—1914 çулсенче

3. И.Я. Яковлев Ф.Павлова мěншěн çак шкултах хǎварма сěннě.
     1  «5» палǎпа кǎна вěреннěшěн

     2.  хǎй ыйтнипе

     3.  музыка енěпе пысǎк пултарулǎх кǎтартнǎшǎн

4 . Чěмěрти чǎваш шкулěнче Ф. Павлов кам пулса ěçленě?

     1.Шкул çумěнчи чиркÿри пуп

     2.Юрǎ  учителě 

     3. Математика учителě.

5. 1913 çулта шкул сцени çинче  мěн ятлǎ опера лартнǎ вǎл?

1 «Сильвия»

2 «Иван Сусанин»

3 «Нарспи»

6 И.Я.Яковлев шкулěнче Ф. Павлов кампа туслǎ пулнǎ?

               1«Ар çури «авторěпе М.Ф. Фěдоровпа

               2   Çеçпěл Мишшипе

               3 «Нарспи» авторěпе К.В.Ивановпа

 7  Ф.Павловǎн  чи малтанхи симфониллě хайлавě мěн ятлǎ? 

               1. «Сǎрнайпа Палнай» 

               2.   «Палнай»

               3   «Сǎрнай»                      
 8   Оркестрпа каламалли  пысǎк музыка хайлавне мěн теççě?
1. Опера 

2. Оперетта

3.  Симфони
9   Чěмпěр чǎваш шкулěнче Ф.Павловпа  пěрле вěреннě тусě, паллǎ чǎваш комозиторě
                      1.Герман Лебедев

                       2. Анисм Асламас

                       3 Степан Максимов

10  Ф.Павлов Чǎваш хорне хǎçан , ǎçта йěркеленě?

1. 1915 çулта Чěмпěрте 

2. 1917 çулта Кушлавǎшра

3. 1923 çулта Шупашкарта

111 Урока пěтěмлетни. 1.Ф. Павловǎн пултарулǎхне хакласси (11-мěш слайд)
__ Ф. Павлов  поэзире, музыкǎра  мěнле йěр хǎварнǎ?

___Ф. Павлов П. П Хусанкая мěншěн паллǎ вырǎс поэчěн А.А. Фет сǎввисене  вулама сěннě?

____Паян урокра  мěн çěннине, кǎсǎклине пěлтěн?

2. Ачасен пěлěвне хакласси

1\/ Киле ěç парасси :юрату çинчен 5 ваттисен сǎмахě тупмлла.

« Ф.Павловǎн  чǎваш культуринчи пěлтерěшě»  сочинени  çырмалла
